
 

 

ᑎᐸᒋᒧᐏᐣ ᑲᐸᑭᑎᓂᑲᑌᐠ 
 

ᐅᐡᑭ ᐊᓄᑭᐏᑲᓇᐘᐸᐣᒋᑫᐏᐣ ᑫᓇᐸᐸᐣᒋᑲᑌᐠ ᒋᑭᓯᓭᐠ ᒋᑭᑕᑯᓂᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ 

ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᓇᐣ  
 

ᐌᐦᐌᐎ ᐲᓯᒽ 26, 2022 - ᐊᑕᐘ - ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ ᐊᓄᑭᐏᐣ ᐅᐦᐅᒪ ᑲᓇᑕ 

 

ᐊᓂᔑᓂᓂᐘᐠ ᐅᑕᔭᓇᐘ ᐁᑭᑭᐡᑲᑯᐘᐨ ᐊᐦᑭᓂ ᒥᓇ ᑲ ᐊᑌᑭᐣ ᐊᑭᑲᐣᐠ᙮ ᑲᐯ ᐁᑐᑕᒪᐣᐠ ᒋᐊᐸᒋᒋᑲᑌᑭᐣ 

ᑲᐃᔑᑲᓇᐘᐸᐣᑕᒧᐘᐨ ᐊᐦᑭᐣ ᒥᓇ ᑲ ᐊᑌᑭᐣ ᐊᐦᑭᑲᐣᐠ ᒣᑿᐨ ᑲ ᓇᑲᒋᒋᑲᑌᐠ ᐊᓂᐣ ᑫᐃᓯᓭᐦᐃᐍᒪᑲᐠ, ᑲᑭ ᐊᐘᔑᒣ 

ᑲᑭᓂᓯᑐᑕᒥᐣ ᒥᓇ ᒋᑭ ᐊᓂᒧᒋᑲᑌᑭᐣ ᑫᐃᓯᓭᐦᐃᐍᒪᑲᑭᐣ ᐊᐦᑭᐏ ᐊᓄᑭᐏᓇᐣ᙮  

 

ᓄᐣᑯᒼ ᑲᑭᔑᑲᐠ, ᐅᑭᒪ ᐢᑎᐱᐣ ᑷᓬᐳᓬᐟ, ᑲᐅᑭᒪᐏᐨ ᐊᐦᑭᐏᓇᐣ ᒥᓇ ᑲᓂᒣᒣᐃᑭᐍᐸᐠ ᑲᓇᑕ, ᐅᑭᐏᐣᑕᐣ 

ᐁᐸᑭᑎᓂᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᐅᓇᑯᓂᑫᐏᐣ ᑫᑲᓇᐘᐸᐣᒋᑲᑌᐠ ᐊᓄᑭᐏᓇᐣ ᓇᑲᒋᒋᑲᑌᑭᐣ ᒥᓇ 

ᐃᓇᑯᓂᑫᐏᓇᐣ ᐅᓀᐣᒋᑫᐏᓇᐣ (ᑲᐃᓇᑌᐠ ᐊᓄᑭᐏᐣ) ᐁᑭᐅᓇᒋᑲᑌᐠ ᐁᑭᐏᒋᐘᑲᓀᐘᐨ ᐊᓂᔑᓂᓂᐘᐠ᙮  
 

ᐅᐦᐅᐍ ᑲᑭᒋᓀᐣᑕᑯᐠ ᑫᐃᔑᓇᑯᐠ ᐊᓄᑭᐏᐣ ᑕᐏᐣᒋᑲᑌ ᒋᑭᒋᓀᑕᑯᐠ, ᑲᐯ ᒋᓯᓭᐠ ᒥᓇ ᒋᑌᐻᒋᑲᑌᐠ ᒋᑭᑕᑯᓂᑲᑌᑭᐣ 

ᒥᓇ ᒋᒪᓇᒋᒋᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᓇᐣ ᐃᐦᐃᒪ ᐊᓄᑭᐏᓇᐣ ᓇᑲᒋᒋᑲᑌᑭᐣ ᒥᓇ ᐃᓇᑯᓂᑫᐏ ᐅᓀᐣᒋᑲᑌᐠ 

ᑲᐃᓇᑌᐠ ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ ᐃᓇᑯᓂᑫᐏᐣ˙; ᑲᔦ ᑲᓇᑕ ᑲᐃᔑᐱᒪᐦᐅᓇᓂᐘᐣᐠ ᓂᐱᑲᐣᐠ ᐃᓇᑯᓂᑫᐏᐣ; 

ᑲᔦ ᐃᐡᑯᑌ ᑲᐅᓇᑯᓂᑲᑌᐠ ᐃᓇᑯᓂᑫᐏᐣ; ᒥᓇ ᑲᔦ ᑭᓄᔐ ᑲᔦ ᑭᓄᔐ ᑲ ᑕᔑᐊᒥᐘᐨ ᒋᒪᓇᒋᒋᑲᑌᑭᐣ ᑲᐃᓇᑌᐠ 

ᐃᐦᐃᒪ ᑭᓄᔑ ᐃᓇᑯᓂᑫᐏᐣ᙮  
 

ᐅᐦᐅᐍ ᑲᐃᓇᑌᑲᓄᑭᐏᐣ ᐅᐣᒋᓭ ᒋᑭᓇᒋᑲᑌᐠ ᒋᒪᐡᑲᐘᐠ ᐏᒋᐏᑎᐏᐣ ᐃᑭᐍᓂᐘᐠ ᐅᑭᒪᐏᐣ ᐅᐦᐅᒪ ᑲᓇᑕ ᒥᐣ 

ᐊᓂᔑᓂᓂᐘᐠ ᒋᓇᑌᐠ ᑭᒋᓀᐣᒋᑫᐏᐣ ᑲᐃᔑ ᒣᒣᐃᑭ ᑲᓇᐘᐸᐣᒋᑲᓂᐘᐠ ᒥᓇ ᑲᐅᐣᒋᓭᑭᐣ ᑭᑫᐣᑕᒪᐏᓇᐣ᙮ ᐊᐘᔑᒣ 

ᑕᐅᐣᒋᓯᓭ ᒋᑭ ᑕᑯᓂᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᓂᐣᐠ ᒋᒪᒥᓄᒋᑲᑌᑭᐣ 

ᐊᓄᑭᐏᐣ ᑫᐃᔑᓇᑯᑭᐣ, ᒋᒪᐡᑲᐏᓭᐠ ᒪᒥᓄᒋᑫᐏᐣ ᒥᓇ ᒋᑕᑯᓇᑲᓀᐨ ᐊᓂᔑᓂᓂ, ᒥᓇ ᑿᔭᐠ ᒋᑭᐅᓀᐣᒋᑲᑌᑭᐣ 

ᐃᓇᑯᓂᑫᐏᓂᐣᐠ ᒋᑭᓌᑲᐡ ᐃᓯᓭᐠ ᑿᔭᐠ ᐊᐦᑭᐤ ᐊᐸᒋᒋᑫᐏᓇᐣ᙮  
 

ᐁᓂᓯᑕᐏᓂᑲᑌᐠ ᐁᑭᒋᓀᑕᑯᐠ ᐊᓂᔑᓂᓂ ᑭᑫᐣᑕᒪᐏᐣ ᑲᐃᓇᑌᑭᐣ ᒥᓇ ᒋᑭᓇᒋᑲᑌᐠ ᒋᑭᒋᓀᑕᑯᐠ ᒋᑭ ᑕᑯᓂᑲᑌᐠ 

ᐃᐦᐃᒼ ᓇᑲᒋᒋᑫᐏᓂᐣᐠ ᐅᐣᒋ ᑲᒥᔕᑭᐣ ᐊᐦᑭᐤ ᐊᓄᑭᐏᓇᐣ ᑎᓄᑲᐣ ᓯᐱ ᑭᐸᐦᐃᑫᐏᓇᐣ, ᓄᑕᓯᓂᑫᐏᑲᒥᑯᐣ, ᒥᓇ 

ᑲᓂᐱᐘᑭᐣ ᑲᓴᓂᐣ ᐊᐸᒋᒋᑲᓇᐣ ᐁᐃᔑᓇᑯᐠ ᐯᔑᐠ ᑕᑯᑭᐏᐣ ᐅᑭᒪᐏᐣ ᑲᓂᑐᑕᑭᐣ ᒋᒪᐡᑲᐏᑌᑭᐣ ᐏᒋᐏᑎᐏᓇᐣ 

ᐅᐣᒋ ᐊᓂᔑᓂᓂᐘᐣ᙮ ᐁᒪᐡᑲᐘᑌᐠ  ᑲᐃᔑᑲᓇᐘᐸᐣᑕᒧᐘᐨ ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ ᐱᒥᐏᒋᑫᐏᐣ ᐅᐦᐅᒪ 

ᑲᓇᑕ ᐁᓂ ᐱᒥᓂᔕᐦᐊᒧᐘᒋᐣ ᑲᑭᓇᒋᑲᓂᐘᐣᐠ ᐃᐦᐃᒪ ᒥᓯᐍ ᐅᑭᒪᐏᓇᐣ ᑲᑭᑭᑐᐘᐨ ᐅᐣᒋ ᐅᒥᓂᑯᐏᓂᐘ 

ᐊᓂᔑᓂᓂᐘᐠ᙮  
 

ᐊᓄᑭᐏᐣ ᑫᐃᔑᓇᑯᐠ ᓂᑕᒼ ᑕᑯᑭᓇᓂᐘᐣ ᒋᐊᓂ ᐅᐣᒋᑲᑌᐠ ᓇᐸᐸᐣᒋᑫᐏᐣ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ 

ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ, ᒋᑭ ᑕᑯᓂᑲᑌᑭᐣ ᑫᐃᔑᒥᓄᓭᑭᐣ ᓇᑲᒋᒋᑲᓂᐘᐣᐠ ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ  

ᐊᓄᑭᐏᐣ ᑲᐏᒪᒋᒋᑲᑌᑭᐣ ᒥᓇ ᒋᐅᓇᒋᑲᑌᑭᐣ ᐁᑲ ᒋᐸᐸᒪᒋᒧᓇᓂᐘᐣ ᑫᑭᑐᒋᑲᑌᐠ᙮  
 

ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ ᐱᒥᐏᒋᑫᐏᐣ ᐅᐦᐅᒪ ᑲᓇᑕ ᒥᑵᐨ ᐅᑎᓇᐘᐣ 79 ᐊᓂᔑᓂᓂ ᑕᔑᑫᐏᓇᐣ ᒥᓇ 

ᐱᒥᐏᒋᑫᐏᓇᐣ ᒥᓯᐍ ᑲᓇᑕ, ᒥᓇ ᐱᒥᐏᒋᑫᐏᐣ ᐊᓂᔑᓂᓂ ᐅᑕᐱᑕᒪᑫᐠ, ᑲᑭᐸᑭᑎᓇᒧᐘᒋᐣ ᐅᑭᑫᐣᑕᒪᐏᓂᐘ 

ᒥᓇ ᑲᑭᐏᐣᑕᒧᐘᐨ ᑫᓂᑐᒋᑲᑌᐠ ᑲᑭᐅᓇᑌᐠ ᐅᐦᐅᐍ ᑫᐃᔑᓇᑯᐠ ᐊᓄᑭᐏᐣ᙮    

https://www.canada.ca/content/dam/iaac-acei/documents/programs/ikpfoc.pdf
https://www.canada.ca/content/dam/iaac-acei/documents/programs/ikpfoc.pdf


 

 

ᐃᑭᐓᐏᐣ  
 

"ᐊᓂᔑᓂᓂ ᑭᑫᐣᑕᒪᐏᐣ ᑭᑐᒋᑫᒪᑲᐣ, ᒥᓇ ᑭᔭᐸᐨ ᑐᒋᑫᒪᑲᐣ, ᐁᑭᒋᓀᐣᑕᑯᐠ ᑲᐃᔑᐸᑭᑎᓂᑲᑌᐠ ᐅᐣᒋ ᐊᐦᑭᐤ 

ᐃᓇᑯᓂᑫᐏᓇᐣ ᒥᓇ ᑯᑕᑭᔭᐣ ᑲᐃᔑᒋᑲᓂᐘᐣᐠ ᒥᓯ ᐍ ᑲᓇᑕ᙮ ᓄᑯᒼ ᑲᐏᐣᑕᒪᑫᓇᓂᐘᐣᐠ ᑭᒋᓀᐣᑕᑯᐣ 

ᑲᓂᔑᒪᒐᓂᐘᐣᐠ ᓂᑲᐣ ᐅᐣᒋ ᐅᑭᒪᐏᐣ ᐅᐦᐅᒪ ᑲᓇᑕ ᑲᑭᔑᐊᔓᑕᒪᐨ ᒋᑭᑐᒋᑲᑌᐠ ᑭᐍᒪᒥᓄᒋᑫᐏᓇᐣ ᒥᓇ 

ᐏᒋᐏᑎᐏᐣ ᐅᐣᒋ ᐊᓂᔑᓂᓂᐘᐠ ᒋᓇᒋᑲᑌᑭᐣ ᑲᓇᑕ ᐃᓇᑯᓂᑫᐏᓇᐣ ᒥᓇ ᑲᐃᔑᐅᓀᐣᑕᒧᐘᐨ ᐊᓂᐣ 

ᑫᐃᔑᑭᒋᓀᐣᒋᑲᑌᐠ ᒥᓇ ᒋᑭᐏᐣᒋᑲᑌᐠ ᒋᑭᑕᑯᓂᑲᑌᐠ ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ ᑲᓇᑲᒋᒋᑲᑌᑭᐣ ᐊᐦᑭᐤ 

ᒪᒋᑕᐏᓇᐣ ᒥᓇ ᐃᓇᑯᓂᑫᐏᐣ ᐅᓀᒋᑫᐏᓇᐣ᙮ " 

 

—    ᐅᑭᒪ ᐢᑎᐱᐣ ᑷᓬᐳᓬᐟ, ᑲᐅᑭᒪᐏᐨ ᐊᐦᑭᐏᓇᐣ ᒥᓇ ᑲᓂᒣᒣᐃᑭᐍᐸᐠ ᑲᓇᑕ 
 

ᐏᐣᑕᒪᑫᐏᓀᐣᓴᐣ 

 “ᐊᓂᔑᓂᓂ ᑭᑫᐣᑕᒪᐏᐣ” ᐁᓴᓇᑭᒋᑲᑌᑭᐣ ᑭᑫᐣᑕᒪᐏᓇᐣ ᑲᐃᓇᑌᑭᐣ ᐁᐅᐣᒋᑲᓇᐘᐸᐣᒋᑲᑌᑭᐣ ᒥᓯᐍ 

ᐊᐦᑭᐣᐠ ᐁᔑᐘᐸᐣᑕᒧᐘᐨ ᐊᐊᓂᔑᓂᓂᐘᐠ᙮ ᐁᐃᔑᐘᐸᐊᐣᒋᑲᑌᑭᐣ ᑲᐃᔑᐯᔑᑯᓇᑯᑭᐣ ᐃᔑᔭᐏᓇᐣ, 

ᐃᔑᑭᔘᐏᓇᐣ, ᐅᑭᒪᐏᓇᐣ ᑲᐃᓇᑌᑭᐣ ᒥᓇ ᐅᑕᓇᐣᐠ ᐊᓂᔑᓂᓂᐘᐠ ᑲᑭ ᐱᔑᑕᔑᑫᐘᐨ᙮ ᑭᒋᓀᐣᑕᑯᐣ, 

ᐊᓂ ᐊᔭᐣᒋᓭ, ᐅᐣᒋᐅᔑᓭᐘᐣ ᑲᑭᐱᔑᒥᑲᒧᐘᐨ ᐅᑕᓇᐣᐠ ᑲᑭᐱᒪᑎᓯᐘᐨ ᒥᓇ ᐁᐃᔑᐊᒋᑲᑌᑭᐣ ᓄᑯᒼ 

ᑫᑯᓇᐣ ᑲᐃᓯᓭᑭᐣ᙮ ᐊᓂᔑᓂᓂᐘᐠ, ᐃᓂᐤᐍᐟ ᒥᓇ ᐏᓴᑯᑌᐏᓂᓂᐘᐠ ᐅᑕᔭᓇᐘ ᑲᐃᔑᐏᐣᑕᒧᐘᐨ 

ᐃᐦᐃᐍᓂ ᐊᓂᔑᓂᓂ ᑭᑫᐣᑕᒪᐏᐣ᙮ ᑭᑫᐣᑕᒪᐏᐣ ᑲᑭᒋᐏᓇᒧᐘᐨ ᐏᓇᐘ ᐁᑕ ᐅᑲᑭᐏᐣᑕᓇᐘ 

ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ ᐅᑕᔑᑫᐏᓂᐘ᙮  
 

 ᐅᐦᐅᐍ ᑫᐃᔑᓇᑯᐠ ᐊᓄᑭᐏᐣ ᑕᓇᐸᐸᒋᑲᑌ ᐊᓂᐣ ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ ᐱᒥᐏᒋᑫᐏᐣ, ᐱᒥᔭᐏᐣ 

ᑲᓇᑕ, ᑲᓇᑕ ᐃᐢᑯᑌ ᐅᓇᑯᓂᑫᐏᓂᐘᐠ, ᒥᓇ ᑭᓄᐡᑫᐠ ᒥᓇ ᑭᒋᑲᒥᐣ ᑲᓇᑕ ᑫᑭᑐᑕᒧᐘᐨ ᒋᑭᐊᑐᐘᐨ 

ᐊᓂᔑᓂᓂ ᑭᑫᐣᑕᒪᐏᐣ ᐃᐦᐃᒪ ᐅᓄᐍᓂᐘᐣ ᐃᓇᑯᓂᑫᐏᓇᐣ:  

o ᑲᔦ ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ ᐃᓇᑯᓂᑫᐏᐣ˙; 

o ᑲᔦ ᑲᓇᑕ ᑲᐃᔑᐱᒪᐦᐅᓇᓂᐘᐣᐠ ᓂᐱᑲᐣᐠ ᐃᓇᑯᓂᑫᐏᐣ;  

o ᑲᔦ ᐃᐡᑯᑌ ᑲᐅᓇᑯᓂᑲᑌᐠ ᐃᓇᑯᓂᑫᐏᐣ; ᒥᓇ  

o ᑲᔦ ᑭᓄᔐ ᑲᔦ ᑭᓄᔐ ᑲ ᑕᔑᐊᒥᐘᐨ ᒋᒪᓇᒋᒋᑲᑌᑭᐣ ᑲᐃᓇᑌᐠ ᐃᐦᐃᒪ ᑭᓄᔑ ᐃᓇᑯᓂᑫᐏᐣ᙮  
 

 ᐅᐦᐅᐍ ᑫᐃᔑᓇᑯᐠ ᐊᓄᑭᐏᐣ ᑭᐅᐣᒋ ᐅᔑᒋᑲᑌ ᓂᔭᓇᐣ ᑲᑭᓇᐸᐸᐣᒋᑲᑌᑭᐣ ᐃᓇᒋᑫᐏᓇᐣ:  

o ᒋᑭᒋᓀᓂᒪᑲᓀᐨ ᐊᓂᔑᓂᓂᐘᐠ ᒥᓇ ᐅᑭᑫᐣᑕᒪᐏᓂᐘ; 

o ᒋᐅᓇᒋᑲᑌᑭᐣ ᒥᓇ ᒋᐱᒥᐏᒋᐦᐃᑎᓇᓂᐘᐣᐠ ᐏᒋᐏᑎᐏᐣ ᐅᐣᒋ ᐊᓂᔑᓂᓂᐘᐠ; 

o ᒋᑭᒋᑭᑐᓇᓂᐘᐣᐠ ᒋᐊᐸᒋᒋᑲᑌᑭᐣ ᐊᓂᔑᓂᓂ ᑭᑫᐣᑕᒪᐏᓇᐣ; 

o ᒋᑭᒋᓀᐣᒋᑲᑌᐠ ᐁᑲ ᒋᐸᐸᒪᒋᒧᓇᓂᐘᐣᐠ ᐅᐣᒋ ᐊᓂᔑᓂᓂ ᑭᑫᐣᑕᒪᐏᓇᐣ; ᒥᓇ 

o ᒋᐏᒋᒋᑲᑌᑭᐣ ᒋᑭᑫᐣᑕᒧᐘᐨ ᐊᐏᔭᐠ ᐅᐣᒋ ᐊᓂᔑᓂᓂ ᑭᑫᐣᑕᒪᐏᐣ᙮  
 

 ᒣᑿᐨ 2019, ᓂᔑᑕᓇᔑᓂᔭᓇᐣ ᑲᑵᑌᐏᓇᐣ ᒪᐘᒋᐦᐃᑎᐏᓇᐣ ᑭᑐᒋᑲᑌᐘᐣ ᐅᐣᒋ ᐊᓂᔑᓂᓂ 

ᐱᒥᐏᒋᑫᐏᓇᐣ ᐁᑭᑐᒋᑲᑌᑭᐣ ᒥᓯᑌᑲᒥᐠ ᑲᓇᑕ ᐁᑭᓇᐣᑕᐘᐸᐣᒋᑲᑌᐠ ᐃᑭᑐᐏᓇᐣ ᐅᐣᒋ ᐁᑯᓀᓇᐣ 

ᑫᑭᑕᑯᓂᑲᐁᑭᐣ ᐃᐦᐃᒪ ᑫᐃᔑᓇᑯᐠ ᐊᓄᑭᐏᐣ᙮ ᓂᔭᓄᒥᑕᓇᔑᓂᔭᓇᐣ ᓇᑵᒋᑫᐏᓇᐣ ᑭᐸᑭᑎᓂᑲᑌᐘᐣ 



 

 

ᐃᐦᐃᒪ ᐯᐸᓄᐣᐠ ᑫᐃᔑᑕᔑᐣᒋᑲᓂᐘᐠ ᐅᐣᒋ ᑫᐃᔑᓇᑯᐠ ᐊᓄᑭᐏᐣ ᑭᐅᐣᒋ ᑌᐱᓂᑲᑌᐘᐣ ᐊᓂᔑᓂᓂ 

ᐱᒥᐏᒋᑫᐏᓂᐣᐠ, ᐅᑭᒪᐏᐣ ᐱᒥᐏᒋᑫᐏᓇᐣ, ᒥᓇ ᑲᒪᒋᑕᐘᐨ ᐱᒥᐏᒋᑫᐏᓇᐣ᙮  
 

 ᒣᑿᐨ 2021, ᓂᔁᓱᒥᑕᓇᔑᐢᐣᑲᓱ ᐊᓂᔑᓂᓂᐤ ᑕᔑᑫᐏᓇᐣ ᒥᓇ ᐱᒥᐏᒋᑫᐏᓇᐣ ᐅᑭᐸᑭᑎᓇᓇᐘ 

ᐅᒪᓯᓇᐦᐃᑫᐏᓂᐘ ᑲᓇᑵᑕᒧᐘᐨ ᑲᑭᒪᓯᓇᐦᐃᑲᑌᐠ ᓂᑕᒼ ᑫᐃᔑᓇᑯᐠ ᐊᓄᑭᐏᐣ᙮ ᐏᐣᑕᒪᑫᐏᐣ ᒥᓇ 

ᑭᑌᐱᓂᑲᑌ ᐅᐣᒋ ᐃᑭᐍᓂᐘᐠ ᑫᐃᓯᓭᐦᐃᐍᒪᑲᐠ ᓇᑲᒋᒋᑫᐏᐣ ᐱᒥᐏᒋᑫᐏᐣ ᐊᓂᔑᓂᓂ ᑲᒥᑎ ᒥᓇ ᑲᔦ 

ᑲᓇᑕ ᐊᓂᔑᓂᓂ ᐱᒥᐏᒋᑫᐏᐣ᙮  
 

ᑲᓴᑭᓯᐣᑭᐣ  
 

ᐊᓂᔑᓂᓂ ᑭᑫᐣᑕᒪᐏᐣ ᐃᓇᑯᓂᑫᐏᐣ ᑫᐃᔑᓇᑯᐠ ᐊᓄᑭᐏᐣ ᐅᐣᒋ ᐊᐦᑭᐤ ᐊᓄᑭᐏᐣ ᓇᑲᒋᒋᑫᐏᓇᐣ ᒥᓇ 

ᐃᓇᑯᓂᑫᐏᓇᐣ ᐅᓀᐣᒋᑫᐏᐣ - Canada.ca  
 

ᐅᐦᐅᐍ ᑫᐃᔑᓇᑯᐠ ᐊᓄᑭᐏᐣ ᐊᔭᐘᐣ ᐅᓄᐍᓂᐘᐣ ᐊᓂᔑᓂᓂ ᐃᔑᑭᔘᐏᓇᐣ ᐊᓂᑲᓄᒋᑫᐏᐣ ᒥᓇ ᒋᓯᓭᐠ 

ᒋᐊᔭᑭᐣ ᑭᐡᐱᐣ ᑲᑵᑌᓇᓂᐘᐣᐠ᙮  

• ᐃᓄᐠᑎᑐᐟ (ᑭᐍᑎᐣ ᐸᐱᐣ) 

• ᐃᓄᐠᑎᑐᐟ (ᔕᐘᓄᐣᐠ ᐸᐱᐣ) 

• ᒥᒋᑊ ᒪᐡᑭᑯᒧᐏᐣ 

• ᓀᐣᑲᐱᐦᐅᓄᐣᐠ ᐅᒋᐻᒧᐏᐣ 

• ᑲᐃᔑᐸᐡᑿᐠ ᐊᐦᑭ ᒪᐡᑭᑯᒧᐏᐣ 

• ᐊᓂᔑᓂᓂᒧᐏᐣ 

• ᐃᓄ-ᐊᔭᒥᐏᐣ 

• ᒥᐠᒪᐠ 

• ᑌᓀ 

 
Implementing the United Nations Declaration on the Rights of Indigenous Peoples – 
Canada.ca 
 

ᑫᑌᐱᓇᔦᐠ 
 

ᑎᐸᒋᒧᐏᐣ ᑲᓄᑭᑕᒧᐘᐨ 

ᑫᐃᓯᓭᑭᐣ ᓇᑲᒋᒋᑫᐏᐣ ᐱᒥᐏᒋᑫᐏᐣ ᐅᐦᐅᒪ ᑲᓇᑕ 
343-549-3870 
iaac.media.aeic@canada.ca  
 

ᐱᒥᓂᔕᐦᐅᔑᓇᐣ ᐅᐦᐅᒪ Twitter: @IAAC_AEIC  #IndigenousKnowledge 
 

https://www.canada.ca/en/impact-assessment-agency/programs/aboriginal-consultation-federal-environmental-assessment/indigenous-knowledge-policy-framework-initiative/indigenous-knowledge-policy-framework.html
https://www.canada.ca/en/impact-assessment-agency/programs/aboriginal-consultation-federal-environmental-assessment/indigenous-knowledge-policy-framework-initiative/indigenous-knowledge-policy-framework.html
https://www.canada.ca/content/dam/iaac-acei/documents/programs/ikpfinb.pdf
https://www.canada.ca/content/dam/iaac-acei/documents/programs/ikpfisb.pdf
https://www.canada.ca/content/dam/iaac-acei/documents/programs/ikpfmc.pdf
https://www.canada.ca/content/dam/iaac-acei/documents/programs/ikpfo.pdf
https://www.canada.ca/content/dam/iaac-acei/documents/programs/ikpfpc.pdf
https://www.canada.ca/content/dam/iaac-acei/documents/programs/ikpfoc.pdf
https://www.canada.ca/content/dam/iaac-acei/documents/programs/ikpfia.pdf
https://www.canada.ca/content/dam/iaac-acei/documents/programs/ikpfmi.pdf
https://www.canada.ca/content/dam/iaac-acei/documents/programs/ikpfde.pdf
https://www.canada.ca/en/impact-assessment-agency/programs/participation-indigenous-peoples/implementing-united-nations-declaration-rights-indigenous-peoples.html
https://www.canada.ca/en/impact-assessment-agency/programs/participation-indigenous-peoples/implementing-united-nations-declaration-rights-indigenous-peoples.html
mailto:iaac.media.aeic@canada.ca

